
	ՀՀ ֆինանսների նախարարությունը քննարկել է Ձեր 16.05.2025թ. N 1114/27002-25 գրությամբ ներկայացված` ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է 2025թ. պետական բյուջեի եկամուտների և ծախuերի ծրագրային ցուցանիշների կազմում ներառել 2025թ. առաջին եռամսյակում ՀՀ դիվանագիտական ծառայության մարմինների հաշիվներում ստացված նվիրաբերությունների միջոցների և դրանց հաշվին ֆինանսավորված ծախսերի վերաբերյալ ամփոփ եռամսյակային ցուցանիշները (համաձայն ՀՀ կառավարության 2010թ. հուլիսի 1-ի N 820-Ն որոշման 10-րդ կետի), և հայտնում է, որ առարկություններ չունի:

· Միաժամանակ, առաջարկում ենք Որոշման Նախագծում և հավելվածներում կատարել տեխնիկական բնույթի հետևյալ շտկումները` 
· Որոշման Նախագծում, Նախագծի հավելվածներում և հիմնավորման մեջ ճշգրտել N 2060-Ն որոշման ընդունման ամսաթիվը,

· N 5 հավելվածում Արտաքին գործերի նախարարության դիմաց լրացնել համապատասխան ծախսային ցուցանիշները,
· N 6 հավելվածի ձևաչափը համապատասխանեցնել ՀՀ կառավարության 27.12.2024 N 2060-Ն որոշման համապատասխան հավելվածի ձևաչափին,

· Նախագծի առաջին կետում «օրենքի N2 և 6  հոդվածների աղյուսակում և N 1 հավելվածի N 1, 2, աղյուսակներում կատարել փոփոխություններ և լրացումներ» արտահայտությունը փոխարինել «օրենքի 2-րդ և 6-րդ հոդվածների աղյուսակներում և N 1 հավելվածի NN 1, 2 աղյուսակներում կատարել փոփոխություններ և լրացումներ» արտահայտությամբ:
· Ավելացնել նոր Հավելված՝ «Հայաստանի Հանրապետության 2025 թվականի պետական բյուջեի մասին» ՀՀ օրենքի 3-րդ հոդվածի աղյուսակում, N 3 հավելվածի N 1 աղյուսակում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման N 1 հավելվածի N 1 աղյուսակում կատարվող փոփոխությունները» վերնագրով, համապատասխան փոփոխություններ կատարելով նաև որոշման նախագծի 1-ին կետում:

